An heuliad kentelioù-mañ a zo bet savet ha kinniget evit bugale fin pemvet klas pe penn kentañ pevare klas 





Ar palioù :


	- anavezout un toullad gerioù diwar ar boued hag an evajoù


	- bezañ kap da ginnig ha da c'houlenn un dra bennak en un ostaleri


	- bezañ kap da lavaret penaos eo ar boued


	- bezañ kap da c'houlenn ha da reiñ priz un dra 





I ) Dizoloiñ gerioù ar boued





Mat eo digas bruderezh, an traoù-se zo tost dezho, evit diskouez d'ar vugale petra eo pep tra . Mat eo ivez implij ar pezh a oar bugale zo dija , bet klevet ganto ar gerioù-se er gêr pe e lec'h all .





A) Penaos ober


- Lavaret vez ar gerioù d'an deskarded en ur ziskouez dezho petra eo : bara eo / amann eo / koñfitur eo / kig eo ...


- Ar vugale a adlavar war-lerc'h ar c'helenner . Mat eo ober ar goulenn hag ar respont ivez, dezho da adlavaret :


petra eo se ? bara eo 


- Klasket vez labourat en ur veskañ urzh ar boued hag ober gant ar gerioù un "asez voulenn erc'h "


- Ur wech adlavaret ingal an traoù e vez goulennet ganto respont d'ar goulenn "petra eo se" en ur ziskouez ur foto bennaket !


Ma vez diaes reiñ ar respont e c'heller skrivañ ar gerioù ouzh an daolenn evit sikour an deskarded .





B ) Graet 'vez ar memes doare gant an evajoù


Petra eo se ? Dour eo / gwin eo / laezh eo / kafe eo / te eo / jug frouezh eo / sistr eo /





C ) Un tamm yezhadur 


Bremañ eo mat diskouez d'ar vugale ne vez ket lakaet ger-mell ebet dirak ar gerioù hollek-se  evit lavaret "du, de la,des" e galleg


Skrivet vo ar reolenn se war ar c'haier gant un toullad skouerioù . 





D ) Admplij 


Evit adimplij ar gerioù nevez-se e c'heller reiñ ar boelladenn-mañ da heul (diell 1) 


Mat eo displegañ dezho ez eus bet lakaet ur bennlizherenn a-wechoù evit tresadennoù zo evit sikour anezho ! 


L a zo evit laezh / K a zo koñfitur / M a zo evit mel / H a zo evit holen/ C a zo evit chokolad / 15 a zo bara rouanez e Treger /


Evit ar c'hig ne 'meus kavet nemet tresadenn ar c'hig yar !





Ar c'helenner a dremen er c'hlas evit selaou ha difaziañ an distagadur, an taol mouez . . .





- Moien zo da lakaat ar vugale da labourat daou ha daou en ur ober goulennoù ha respontoù en ur ziskouez an tresadennoù


- Moien zo ivez da c'houlenn ganto sevel ha mont da c'houlenn gant o c'hamaraded petra eo petra ha skrivañ ar respont evit pep niverenn ! Hep ma vefe re a drouz memestra ! 


- Goude e vez reizhet ar boelladenn en ur lavaret d'ar vugale ober ur goulenn evel : petra eo an dresadenn 3 ? 


E giz-se e vez adwelet an niverennoù ivez ! Mat eo skignañ ar boelladenn gant ul luc'hvanner .


Ret vo dezho diwall : lavaret vo : fritez int / vioù int / spageti int


- Moien zo ivez da reiñ ar boelladenn-se dezho d'ober er gêr evit adwelet ar gerioù bet studiet er c'hlas ! Reizhet vo er c'hlas goude war ar memes mod .





II ) Lavaret penaos eo ar boued





A ) Adwelet an traoù 


- Komzet vo deus an amzer a zo bet studiet araok ha klasket vo kaout anvioù gwan evel : tomm / yen / klouar / fall / hervez an amzer 


Yen eo an amzer / n'eo ket tomm


Fall eo an amzer / n'eo ket brav


Klouar eo an amzer / n'eo ket yen


N'eo ket fall an amzer 


Tomm eo an amzer / n'eo ket yen


 Skrivet vo an anvioù gwan ouzh an daolenn





- Diskouezet vo un gazetenn bruderezh d'an deskarded ha goulennet ganto respont d'ar goulenn : petra eo se ?





- Ma ho peus bet amzer eo gwelloc'h c'hoazh bezañ didroc'het fotoioù bras a-walc'h deus ar bruderezh-se, reiñ un tamm paper pe daou pe dri da bep deskard ha goulenn ganto atersiñ ur c'hamarad dezhañ da respont .





B ) Penaos eo ar boued





Goulennet vo gant un deskard barrek :





1 )Mat eo al laezh ? 	hag e responto :	 	ya, mat eo al laezh


			pe			n'eo ket mat, fall eo al laezh 


Adgoulennet vo ar memestra gant pep deskard


 


2 ) Lavaret vo dezho : 	tomm eo al laezh, mat eo ?	Ya, mat eo


					pe	N'eo ket mat, fall eo





3 ) Yen eo al laezh, mat eo ? 	Ya, mat eo


				N'eo ket, fall eo 





4 ) Klouar eo al laezh, mat eo ? 





5 ) Fall eo al laezh = kozh eo al laezh ? 	Ya, kozh eo ha fall eo 





6 ) Fall eo al laezh = treñk eo al laezh ?	Ya, treñk ha fall eo





7 ) Mat eo al laezh = fresk eo al laezh ?	Ya, fresk ha mat eo 





Skrivet vez ar goulennoù ouzh an daolenn 


Ma n'eo ket bet komprenet mat ster "treñk" ha "fresk" e vez goulet ganto petra eo e galleg ha ma n'ouzont ket e vez lavaret dezho evel-just !





C ) Adimplij an anvioù gwan 





Roet vez un tamm paper da bep deskard skrivet warnañ un anv gwan : tomm / yen / klouar / mat / kozh / fall / treñk / fresk / . . .





Goulennet vez gant un deskard : penaos eo al laezh ? 	Tomm eo al laezh





An deskard a c'houlenn d'unan all : penaos eo al laezh ?	 . . . . . . . . . .  eo al laezh 





D ) Ledannaat ha mont pelloc'h 





1) Goulennet vez gant an deskarded : penaos eo an amann ? 	mat eo an amann


							fall eo an amann


							kozh eo an amann


							treñk eo an amann


							


Evel-just e vo klevet : 	tomm eo an amann 


			klouar eo an amann


			yen eo an amann


					hag e vo displeget dezho eo mat ar frazennoù met ne vezont ket implijet alies !


Padal e vo lavaret : tomm = gwak eo an amann


		  yen = kalet eo an amann





 2) Penaos eo ar c'hafe ? 	tomm eo ar c'hafe


			yen eo ar c'hafe, n'eo ket tomm


			klouar eo ar c'hafe, n'eo ket tomm


			mat eo ar c'hafe


			fall eo ar c'hafe, n'eo ket mat





Du eo ar c'hafe = kreñv eo ar c'hafe : moien vo da vimañ ar skeudenn-mañ


Marroñs eo ar c'hafe = sklaer eo ar c'hafe = n'eo ket mat 





3) Penaos eo ar bara ? 	mat eo ar bara


			fresk eo ar bara


			tomm eo ar bara


			kozh eo ar bara


			kalet eo ar bara


			sec'h eo ar bara


			kras eo ar bara 


			louet eo ar bara





4 ) N'eo ket mat ken


Adlavaret a ra an deskarded war-lerc'h ar c'helenner





treñk eo al laezh = fall eo al laezh = n'eo ket mat ken


fall eo an amann = treñk eo an amann = n'eo ket mat ken


yen eo ar c'hafe = n'eo ket tomm ken


kozh eo ar bara = sec'h eo ar bara = n'eo ket fresk ken 





5 ) Adimplij


Roet 'vez un tamm paper da bep deskard gant un anv gwan : fall / treñk / kozh / yen / sec'h / louet / kalet / 





Pep deskard a ra ur frazenn gant an anv gwan-se ha tout ar c'hlas a lavar : n'eo ket ---------- ken





fall eo ar bara = n'eo ket mat ken


treñk eo al laezh = n'eo ket mat ken


kozh eo an amann = n'eo ket mat ken / n'eo ket fresk ken 


yen eo ar c'hafe = n'eo ket tomm ken


sec'h eo ar bara = n'eo ket fresk ken


louet eo ar bara = n'eo ket mat ken


kalet eo an amann = n'eo ket gwak ken





Skrivet vo ar frazennoù nevez war ar c'haier petramant e vo roet ur skouer deus pep tra nevez dezho war ur follenn 








E ) Komprenidigezh





Kavet vez e kentel 5 "ni a gomz brezhoneg" un diviz diwar al lein pe an dijuni . Mat eo implij anezhañ evit ur boelladenn komprenidigezh evel da skouer : dibab frazennoù ! Setu amañ an diell 2  





DIWAR  KENTEL PEMP	NI A GOMZ BREZHONEG  GANT MARK KERRAIN 	pajenn 29	





	diell 2








1 ) Choisissez la bonne réponse / dibabit ar respont mat 





Prest eo lein ?





a ) Prest eo lein 


     N'eo ket prest lein 





b ) Yen eo ar c'hafe


     Tomm eo ar c'hafe


     N'eo ket tomm ar c'hafe





c) Mat eo ar c'hafe gant sukr ivez


     N'eo ket mat ar c'hafe gant sukr ivez


     Mat eo ar c'hafe hep sukr ivez


     N'eo ket mat ar c'hafe hep sukr ivez





d ) Tomm eo al laezh


      Yen eo al laezh


      Klouar eo al laezh





e ) Fresk eo al laezh


     Fall eo al laezh


     Treñk eo al laezh


     N'eo ket mat al laezh ken





f ) Mat eo ar c'hafe gant laezh ivez


     Mat eo ar c'hafe hep laezh ivez


   





g ) N'eo ket mat ar c'hafe hep laezh ivez


     N'eo ket mat ar c'hafe gant laezh ivez





 h ) Fresk eo ar bara 


      Kozh eo ar bara 


      Kalet eo ar bara 


      Sec'h eo ar bara





i ) Fresk eo an amann


    Kozh eo an amann


    Treñk eo an amann


    N'eo ket mat an amann ken





2 ) Répondez aux questions / Respontit d'ar goulennoù





a) N'eo ket klouar ar c'hafe ?





b ) Mat eo ar c'hafe hep sukr ?





c ) N'eo ket fresk ha mat al laezh ?





d ) Mat eo ar c'hafe hep laezh ?





e ) N'eo ket kozh ha sec'h ar bara ?





f ) N'eo ket kozh ha treñk an amann ?








3 ) Reizhañ


 


Reizhañ ar boelladenn en ur goulenn gant ar vugale reiñ o respont hag en ur bannañ un dreuzwelus .


Displeget vo d'an deskarded gant un dresadenn petra eo :


	gant sukr ha hep sukr 


	ha gant laezh ha hep laezh ivez 





4 ) Labourat an diviz





a) Adselaou hag adlavaret an diviz hep an destenn dindan an daoulagad ( gant ar respontoù memestra)





b) Adselaou, adlavaret gant an diviz dindan an daoulagad ( digorit al levr pajenn 29 !)


     Adselaou hag ober daou strollad : unan oc'h ober ar paotr hag egile oc'h ober ar plac'h 





c) Lenn daou ha daou 





d ) Goulenn ganto chench 		ar c'hafe gant ar chokolad . . .


				an amann gant ar c'hoñfitur . . .


				evit al laezh . . .


				evit ar bara . . .


		


 





III ) Goulenn un dra 





A ) En ur stal vadigoù





Kinniget vo d'an deskarded prenañ traoù tost dezho evel madigoù pe skornennoù ! 





-Didroc'het vo bet er bruderezh skeudennoù deus madigoù a bep sort ! 





-Lavaret vo gant ar c'helenner teir pe peder gwech da skouer : ur mars 'mo en ur ziskouez an dresadenn





-An deskarded a adlavaro war-lerc'h : ur mars 'mo





-Goulennet vo gant ur skoliad barrek : ha te, ur mars 'to ?





- Respont a ray gant sikour ar c'helenner ma vez ezhomm : ya, ur mars 'mo 





Skrivet vo ar frazennoù ouzh an daolenn 





-Goulennet 'vo gant ar re all : ur mars 'to ? ha dezho da respont hervez ar skouer 





-Roet vo un dresadenn da bep deskard  . Goulennet 'vo gant pep hini : Petra 'to ?		Un twix 'mo


										Ur c'hinder 'mo


										Ur finger 'mo


										Ul lion 'mo


										Ur c'hitkat 'mo


										Ur c'harambar 'mo


										Ur malabar 'mo


										Ur snickers 'mo


- Ar c'helenner a lavar : ne 'mo ket ur mars, ul lion 'mo 


An deskarded a adlavar ar frazenn peder pe bemp gwech 


Skrivet vo ar frazennoù ouzh an daolenn


- An deskarded a c'houlenn d'o c'hamaraded : ur mars 'to ? 	Ne 'mo ket, ur finger 'mo 	hervez an dresadenn a zo ganto !





- Lavaret vez gant ar c'helenner : 	Sylvain 'no ur malabar 


				Frederik 'no ur finger





- Goulennet vez gant un deskard : petra 'no Sylvain ?


an deskard a c'houlenn gant Sylvain : Sylvain, petra 'to ?	Ur snickers 'mo		


respont a ra d'ar c'helenner : ur snickers 'no Sylvain !





- Graet e vez evelse tro ar baotred





- Lavaret vez gant ar c'helenner : petra 'do Helen ?


 an deskard a c'houlenn : petra 'to, Helen ? 	Ur malabar 'mo


 respont a ra d'ar c'helenner : ur malabar 'do 





Skrivet vo ar frazennoù war ar c'haier 





- Roet vo un toullad paperioù gant anvioù evajoù d'an deskarded evel : dour / koka / wisky / vodka / jug frouezh / laezh / sistr / bier / poñj / sangria / gwin ruz / gwin gwenn / chouchenn /		( cf diell 3 )





diell 3























DOUR				LAEZH				KAFE						














CHOKOLAD			TE					SISTR

















BIER				GWIN GWENN		GWIN RUZ

















CHOUCHENN		POÑJ				SANGRIA




















VODKA				WISKY				JUG FROUEZH




















KOKA 				DOUR PIK-PIK			


										

















- Graet vez tro ar c'hlas en ur c'houlenn : 	petra 'no X ?


					petra 'do Y ?  





B ) Komprenidigezh





Kinniget vo d'an deskarded selaou un diviz ha dezho da glask kompren en ur leuniañ an toulloù . Displeget vo dezho eo un diviz zo moien d'implij bemdez er familh (cf diell 4 )


 


Diviz





Mammig : Demat dit, Elen, mat an traoù ganit ?





Elen : Ya, mat kaer ! 





Mammig : Petra 'to da zebriñ ?





Elen : Un tamm bara koñfitur  'mo ! 





Mammig : Sell aze ! Ne 'to ket un tamm bara rouanez ?





Elen : Nann, ne 'mo ket bara rouanez hiziv, n'eo ket fresk ken, met edaj 'mo gant laezh tomm ! 





Mammig : Ha chokolad 'to ivez ?





Elen : Ne 'mo ket, jug orañjez 'mo ! 





Mammig : Sell aze !





Elen : O la la, klouar eo al laezh, n'eo ket tomm ken, n'eo ket mat !








	diell 4


Diviz


Complétez ce dialogue / leuniit an diviz-mañ





Mammig : Demat dit, Elen, _________________________________________________ ?





Elen : Ya, ___________________________________________________________ ! 





Mammig : _____________________ 'to da zebriñ ?





Elen : _______________________________________________________________________  'mo ! 





Mammig : Sell aze ! Ne ____________________________________________________________ ?





Elen : Nann, ____________________________________ hiziv, n'eo ket fresk ken, met edaj 'mo gant laezh tomm ! 





Mammig : Ha ___________________________________________________ ivez ?





Elen : _______________________________________, jug orañjez _____________ ! 





Mammig : Sell aze !





Elen : O la la, klouar eo al laezh, ____________________________________________________ , n'eo ket mat !











1) lennet vo an diviz pe gwelloc'h enrollet a-raok ha lakaet da selaou war dro teir gwech 





2) reizhet vo ar boelladenn en ur vannañ un dreuzwelus ma zo unan er c'hlas pe kas ar vugale ouzh an daolenn da skrivañ ar frazennoù a vank en ur lavaret anezho . Goulennet vez gant ar re all sellet mat ha reizhañ ar fazioù a zo !





3) lennet vez a stroll an diviz goude ar c'helenner pe ar vandenn





4) lennet vez gant un hanter deus ar c'hlas rol ar vamm ha gant an hanter all rol Elen goude ar c'helenner an taol-mañ en ur adlavaret ma vez fazioù distagadur pe taol mouezh .





5) Lennet vez an diviz daou ha daou 








C ) Tranfert = treuzkas


1)  Goulennet vez gant an deskarded cheñch an diviz en ur lavaret dezho : 	emaint e ti o mamm gozh


									emaint o tebriñ o adverenn


									emaint daou pe dri o tebriñ





2) Lavaret vez d'an deskarded o deus unan yaouank er gêr ha ne oar nemet brezhoneg hag e c'houlennont gantañ petra 'no da zebriñ ha d'evañ d'e lein pe d'e vern pe d'e goan














IV ) AR BRIZ





A ) Dizoloiñ


Eveljust e vo bet desket gant ar vugale kontañ betek mil ha bezañ kap da lavaret niverennoù en tu all da vil  ( bezañ komprenet ar sistem)


Meur a c'hoari a zo gant an niverennoù evel :	-ar buzug


					-ar bingo


					-skrivañ niverennoù ouzh an daolenn, ober div skipailh, un deskard deus pep skipailh ouzh an daolenn o diverkañ pe o kelc'hiañ pe o kroaziañ an niverenn lavaret gant un deskard all 


					-skrivañ ar buanañ posubl niverennoù ouzh an daolenn lavaret gant un deskard all 





1 ) Digaset vez gant ar c'helener bilhedoù gwir pe faoz evel re "Bank Broadel Breizh" pe re "ar monopoly". Gwelloc'h eo brasaat anezho d'an deskarded dezho da welet gwelloc'h an niverenn !





2 ) Lavaret vez d'an deskarded : 	-pegement eo se ?


					pemp euro eo


					dek euro eo


					ugent euro eo


					hanterkant euro eo


					kant euro eo


					pemp kant euro eo





Skrivet vez ar ger "pegement" ouzh an daolenn





3 ) Roet vez ur bilhed pe daou pe dri da bep deskard 


     


Goulenn a ra gant unan all en ur ziskouez e vilhed(où) : Pegement eo se ?


Graet vez tro ar c'hlas evelse 





Skrivet vez war ar c'haier ar goulenn hag ar respontoù evit pep bilhed roet dezho 





4 ) Digaset vez ur skritell gant prizioù ( cf diell 5 )








diell 5


			STAL VADIGOU








UR MARS						1 EURO





UL LION						1 EURO





UR FINGER						1 EURO





UR C'HITKAT					1 EURO





UN TWIX						1 EURO





UR C'HINDER					1 EURO





UR SAC'HAD M&M'S				2 EURO





UR SAC'HAD MALABAR			2 EURO





UR SAC'HAD KARAMBAR		2 EURO




















				STAL SKORNENNOU





UR SKORNENN VANILH			2 EURO





UR SKORNENN SIVI				2 EURO





UR SKORNENN CHOKOLAD		2 EURO





UR SKORNENN KARAMEL 		2 EURO





UR SKORNENN KAFE				2 EURO





UR SKORNENN FLAMBOEZ		2 EURO





UR SKORNENN PISTACH			2 EURO





UR SKORNENN PRALIN			2 EURO


												


Pouezet vo war ar stumm "un euro eo" en ur lavaret priz ar "mars" d'an deskarded da gentañ ha goulennet ganto pegement eo pep tra . 





Displeget vo d'ar vugale gant un dresadenn petra eo ur skornenn, petra eo sivi ha flamboez gant da skouer skritelloù TES diwar ar frouezh .





Goulennet vez gant an deskarded adsevel ha c'hoari daou ha daou un diviz en ur stal en ur goulenn ar briz ouzhpenn ha paeañ gant bilhedoù 





da skouer :


A : Demat dit Sylvain, mont a ra ?


B : Salud dit Frederik, ya, mat eo jeu ha ganit ?


A : Disteñget ! Petra 'to ?


B : tri lion 'mo, mar plij !


A : Sell aze, tri lion ! 


B : Pegement eo ?


A : Tri euro eo, mar plij !


B : Sell aze tri euro ! Ale, kenavo !


A : Ya, ken ur wech all !








A : Demat deoc'h, mont a ra ?


B : Demat deoc'h, mont a ra mat ! Brav eo an amzer ha tomm eo !  Petra 'po ?


A : Ur skornenn sivi hag ur skornenn flamboez 'mo mar plij ! Pegement eo ?


B : Pevar euro eo ! Sell aze !


A : Trugarez ! Sell aze pevar euro !


B : Mersi deoc'h ! 


A : Kenavo !


B : Ya, kenavo !





5 ) Digaset vez bruderezh gant prizioù bras d'an deskarded da welet mat anezho : 





Lavaret vez dezho : 	pegement eo se ?


				pemp euro ha dek sañtim eo


				c'hwec'h euro ha tregont sañtim eo


				seizh euro ha dek sañtim ha tri-ugent eo


				eizh euro ha pevar ugent sañtim eo


				dek euro ha dek sañtim ha pevar ugent eo 


				tri euro warnugent ha pemp sañtim warnugent eo   





Goulennet vo gant an deskarded penaos e vez graet evit reiñ ur briz


Ma vez ezhomm vo displeget d'an deskardet vez lakaet an euro pe ar sañtim war-lerc'h an unander 








Roet vez fotoioù dezho gant prizioù . Goulenn a reont gant ur c'hamarad pegement eo an dra zo ganto ! 


Graet vez tro ar c'hlas evelse !





Moien zo da c'hoari ar briz vat ivez ! Digaset vez fotoioù ha goulennet ganto pegement eo an dra-mañ, pe pep hini e unan penn pe gant skipailhoù, skrivañ ar prizioù ouzh an daolenn . Ret eo lakaat ar briz vat, skrivet bras, war ur c'hartoñs all , dizoloiñ ar briz ha goulenn ganto lavaret ar briz vat . An hini zo tostañ a c'hounez ur poent  !





6 ) Ar stal vara 


		diell 6





				AR STAL VARA





UR VAGETENN / UN HANOCHENN			50 sañtim





UN DORZH VARA DAOU LUR					1,04 EURO





UN DORZH VARA MOULET					1.04 EURO





UN DORZH VARA ROND						1.19 EURO





UN DORZH VARA PLEGET					1.19 EURO





UN DORZH VARA SEGAL 						1.90 EURO





UN DORZH VARA BRENNEK					1.60 EURO





UN DORZH VARA BRASET					1.60 EURO





												


Displeget vez d'an deskarded petra eo pep bara (treiñ e galleg)





Goulennet vez ganto pegement eo pep bara ( evelse e adwelont ar prizioù hag e kustumont da lavaret anvioù ar baraioù )





Moien zo da reiñ dezho ur skouerenn deus ur chekenn e brezhoneg diwar deiziataer "Skol An Emsav" .





Goulennet vez ganto adsevel un diviz en ur stal vara ha paeañ 


 


Da skouer 


A : Demat deoc'h, penaos 'mañ kont ?


B : Disteñget ! Petra 'po ?


A : Ur vagetenn 'mo hag un dorzh vara braset 'mo ivez mar plij !


B: Sell aze ur vagetenn hag un dorzh vara braset !


A : Pegement eo ?


B : 50 sañtim ha 1.60 E : 2.10 E mar plij !


A : Sell aze, 2.10 E ! Ken ur wech all !


B : Ken arc'hoazh !








V ) AN ARC'HANT ZO GANT AN DUD





A ) Diskouez





Kemeret vez gant ar c'helenner an arc'hant zo en e c'hodell :


Diskouez a ra anezhañ ha lavaret a ra teir pe peder gwech da skouer : arc'hant zo ganin, pemp euro warnugent  zo ganin !


Goulennet vez gant an deskarded adlavaret da gentañ ar memes tra . Ret eo dezho distagañ mat ! Poan vez gant "arc'hant" , pouezet vez war silabenn ziwezhañ "ganin"





B ) Implij





a) Roet vez bilhedoù d'an deskarded


    Goulennet vez gant un deskard : 	-arc'hant zo ganit ?


		respont a ra : 	-ya, arc'hant zo ganin





Goulennet vez gantañ :		-pegement  zo ganit ?


				-dek euro zo ganin 


Skrivet vez ouzh an daolenn : arc'hant 		pegement





b) Lavaret vez d'an deskard kentañ goulenn gant unan all ar memestra : 	arc'hant zo ganit ?


								pegement  zo ganit ?


Graet vez tro ar c'hlas evelse








C ) Mont pelloc'h





1) Paour


Ar c'helenner a ziskouez ur bilhed dek euro hag a lavar : paour on, n'eus nemet dek euro ganin !


Goulennet vez gant an deskarded adlavaret ar frazenn-se .


Skrivet vez ar frazenn-se ouzh an daolenn 





Goulennet vez gant un deskard : 	-Paour out ?


				-Ya paour on, n'eus nemet pemp euro ganin





Goulenn a ra gant unan all ar memestra hag e vez graet tro ar c'hlasad .





2) Pinvidik


Ar c'helenner a ziskouez ur bern bilhedoù hag a lavar : pinvidik on, kalz arc'hant zo ganin, pemp kant euro zo ganin ! 


Goulennet vez gant an deskarded adlavaret ar frazenn-se .


Skrivet vez ar frazenn-se ouzh an daolenn





Roet 'vez bilhedoù all d'an deskarded


Goulennet vez gant unan : 		-pinvidik out ?


				- ya, pinvidik on, kalz arc'hant zo ganin, hanterkant euro zo ganin !


Graet vez tro ar c'hlas .





Skrivet vo ar frazennoù nevez war ar c'haier





D ) Komprenedigezh





Kavet vez un diviz diwar an arc'hant e kentel dek "Ni a gomz brezhoneg " pajennoù 58 / 59 . Moien zo da ginnig d'an deskarded ur boelladenn komprenidigezh (cf diell 7) . 





1 ) Roet vo dezho da leuniañ an toulloù en diviz .





2 ) Selaouet vo ar vandenn teir gwech .


Mat eo goulenn ganto goude an eil gwech petra o deus komprenet dre gomz ha selaou ur wech all evit gwellaat !





3 ) Reizhet vo ar boelladenn en ur goulenn ganto keñveriañ daou ha daou ar pezh o deus lakaet pe kavet . 


Bannet vo an dreuzwelus evit reizhañ ar boelladenn pe e vo skrivet ar frazennoù ouzh an daolenn pe gant ar c'helenner pe gant an deskarded pep hini d'e dro .





Displeget vo dezho goude gant un dresadenn petra eo "ar c'hef" hag ivez petra eo ur bannac'h memestra ! Arru oa poent !





				


DIWAR KENTEL DEK	Ni a gomz brezhoneg  gant  MARK  KERRAIN  





				Diell 7





KOMPRENIDIGEZH





Leunit an diviz-mañ en ur selaou ar vandenn / complétez ce dialogue à l'aide de l'enregistrement





diviz :


Alan : Pegement zo e-barzh ar c'hef ?





Katell : __________________________________________________________________________





Alan : N'eus nemet _____________________________ ? N'eus ket kalz arc'hant !





Katell : Gortoz 'ta ! _________________________________________________________________ 





Alan : A ! ____________________________________________ ! . . . . ______________________ omp neuze !


            Pegement eo ur bannac'h kafe ?





Katell : _____________________ en "ostaleri ar marc'had "








E ) Treuskas





Goulennet vo gant an deskarded sevel un diviz : 


Emaint en ur foar al laou pe ur marc'had hag ez eus un dra a blij dezho . Goulenn a reont pegement eo .


Lod a vo pinvidik a-walc'h .


Lod all a vo paour hag e vo ret dezho mont da c'houlenn arc'hant gant unan all : an tad, ar vamm, ur c'hamarad, . . 


